
Shri Shivashatakam

ஶ்ரீஶிவஶதகம் 2

ந்யஸ்தோத³ஸ்தாத³ஸீயப்ரபத³கு³ருப⁴ரந்யஞ்சிதோத³ஞ்சிதோர்வீ-
ப்ரக்²யாதக்ஷீரஸிந்து⁴ச்ச²லநமுகுலநாந்தோ³லலீலாகலாபி: ⁴ । (ஸிந்தூ⁴ச்சலந்)

ப்ரஸ்பா²ரஸ்வாபஸௌக்²யப்ரஸரரப⁴ஸிந: ஶேஷஶய்யாஶயாலோ-
ராஶாஸ்யா ஶஶ்வதா³ஸ்தாம் விஷமஶரமுஷ: ஶ்ரேயஸே லாஸ்யலீலா ॥ 1॥

சூடா³பீடோ³டு³வோட்⁴ரு’ஸ்பு²டநிடிலதடீசத்வரோதி³த்வரோச்சை-
ர்ஜ்வாலாஜாஜ்வல்யமாநம் க³லகலிதமஹாநீலபாஷாணஶீலம் ।

ஸர்வாங்கா³லிங்கி³ரிங்க³ந்நிருபமஸுஷமம் வேத³து³ர்வேத³பே⁴த³ம் (?)

கிஞ்சிச்சித்³வஸ்து வாஸ்தூப⁴வது ஹ்ரு’தி³ மஹாநந்த³ஸந்தோ³ஹஸாந்த்³ரம் ॥
2॥
ஆக்ரு’த்யா கூர்மமர்மாவித⁴மகி²லநக²ஜ்யோத்ஸ்நயோத்ஸாரயந்தம்

பும்ஸாம் ஹிம்ஸாதமிஸ்ரம் கிஸலயமமலச்சா²யயா துச்ச²யந்தம் ।
ப³த்³த⁴ஸ்பர்த⁴ம் ச ஸார்த⁴ம் கி³ரிது³ஹித்ரு’வபுர்மார்த³வோல்லாஸிகாபி: ⁴

வந்தே³ பாத³ம் விபோ⁴ஸ்தத்கடகதடநடந்நூத்நரத்நை:ஸயத்நம் ॥ 3॥
ஶைவோऽயம் ஶீக்⁴ரமங்க்⁴ரிர்விக⁴டயது ஸதா³நந்த³நஸ்யந்த³நேऽஸ்மிந்

கா³டோ⁴ந்மீலத்பதா³தித்³யுதிகப³ஹுதமோவாரணே ப⁴வ்யவாஹே ।
ஸர்வாங்கே³ணாநவத்³யே ப்ரக்ரு’திஸுமது⁴ரேऽம்போ⁴ஜஸாம்ராஜ்யபா⁴ஜி

ப்⁴ராஜிஷ்ணௌ ஸத்ஸஹாயே ஜயதி யதிமநோமண்ட³லம் த்³ராக³ரீணாம் ॥ 4॥
த்⁴யேயா மாது⁴ர்யதா⁴ரா விபு⁴பத³மது⁴நோ யே யதா³ஸ்வாத³வந்த:
ஸந்த:ஸந்தோஷவந்தோ முஹுரம்ரு’தபு⁴ஜாம் ஶ்லாத்⁴யபா⁴க்³யர்த்³தி⁴பா⁴ஜாம் ।

தேஷாம் பும்ஸாம் மதே ஸா ஸ்வகு³ணஶதஸுதா⁴பா³தி⁴கா ஸாது⁴ரம்பா⁴-
ரம்ப⁴ஸ்த்ரீபி³ம்ப³பி³ம்பா³த⁴ரமது⁴ரவிதா⁴ கல்பதேऽல்பாநுகல்பம் ॥ 5॥

தத்³ப⁴த்³ராண்யுத்³ரணத்கு(த்³த்³ரு’ணாது)ப்ரபு⁴வரசரணம் நூநமீஶோऽபி யஸ்மி-

ந்நேவங்காரம் வராபீ⁴த்யநவரகரயுக்³வ்யாஜதோ வ்யாஜஹார ।
யே ஸர்வம் க²ர்வயந்த: ப்ரவிஶத ஶரணம் மாமகேऽஸ்மிந் ஶரண்யே

வைகுண்டே²ऽகுண்ட²கண்டீ²ரவ இவ க²லு தே விக்ரமேண க்ரமத்⁴வம் ॥ 6॥

ஶ்ரீஶிவஶதகம் 2

பாதௌ³ தாவந்த⁴காரே ஹ்ரு’தி³ வஹத யயோ: ப்ராஜ்யராஜீவராஜ்யம்
த்³வைராஜ்யேநோத³வாத்ஸீத்தது³பசிதகி²தே³வாத்ர நித்³ராத³ரித்³ரே ।

ப்⁴ரு’ங்கா³ ஜ²ங்காரகோலாஹலமுக²ரதி³ஶோऽப்⁴யேத்யக³(சா)ந்தர்விஶந்த:
கல்யேऽப்யுத்³யந்மரந்தா³பி⁴த⁴விவித⁴த⁴நாந்யாத்தவந்தோऽபயாந்தி ॥ 7॥

அந்யோந்யோத்³யத்³கு³ணௌகோ⁴ப⁴யஸத்³ரு’ஶதயா பி³ப்⁴ரத³ந்யோந்யராக³ம்
பாத³த்³வந்த்³வம் புராரே:ஸுக²யதி நிகி²லம் தூ³ரவிச்சே²த³துச்ச²ம் ।

யஸ்மாது³த்பத்³யமாநம் ப்ரதி²தப்ரு’து²கு³ணை: புஷ்பிதம் தத்த்ரிவர்கீ³
முக்திஶ்சேதி த்³விகந்யம் ஸ்வயமிஹ வ்ரு’ணுதே போ⁴கி³நம் யோகி³நம் ச ॥ 8॥

ஶர்வாணீப்ராணப³ந்தோ:⁴ ப்ரணமத சரணம் ப்ராணிதப்ராணிவர்கே³
லக்ஷ்மீலீலாநிவாஸாயிதநிஜகடகே ராஜராஜாதி⁴ஸேவ்யே ।

நாநாநீத்யா ஸமுத்³யத்தரஸுஜநபதே³ யத்ர ராஜீவராஜே
ந ஸ்தா²நே ஹந்த ஜாநே விவித⁴கு³ணநிதௌ⁴ ப⁴க்தமாத்ரேऽப்யபேக்ஷா ॥ 9॥

யோऽஸாவாத்ராநுரக்தஸ்த்ரிஜக³தி ப⁴ஜதே ஸோऽதிமாத்ரம் விரக்திம்
தஸ்மாத் ஸர்வோத்தமம் தத்பத³நலிநயுக³ம் த்ராயதாம் ஸர்வஶத்ரோ: ।

ஸேவாஹேவாகபா⁴ஜாம் யுக³பது³பநமத்³தி³க்பதீநாம் த³ஶாநாம்
நைதத் ஸீமாவிபா⁴க³ம் கிமக்ரு’த க்ரு’தகாத³ங்கு³லீநாம் த³ஶாநாம் ॥ 10॥

மத்⁴யேऽத்⁴வாநம் நித³த்⁴யாத்³த⁴ரசரணயுக³ம் நிர்யதா³ஶ்சர்யசர்யம்
யஸ்யாக்ரு’த்யாம் ஸ்பு²ரந்த்யாம் மநஸி முநிஜநோ த்³ராங்நிராகாரபூ⁴யம் ।

விந்தே³தாநந்த³ஸாந்த்³ரம் த்ருடிதகு³ணக³ணோ யத்³கு³ணே பா⁴வ்யமாநே
யத்³ராகே³ வீதராக:³ஸமப⁴வத³பி சாப்ராக்ரு’தோ யத்ப்ரக்ரு’த்யாம் ॥ 11॥

ஐஶௌ பாத³ப்ரவாலௌ ஹ்ரு’த³யபரிஸரே ஜ்ஞாநவ்ரு’த்³தா⁴வலீநாம்
ஸங்க்ரீடே³தாம் ஸஹேலோல்லலிதஸுலலிதௌ பத்²யநேபத்²யவந்தௌ ।

யௌ முக்³த⁴ஸ்நிக்³த⁴ரூபாவதிம்ரு’து³லதரௌ ஸஸ்ப்ரு’ஹம் த³ர்ஶநீயா-
வங்கே ஸ்வே நிக்ஷிபந்தீ பரிசரதி சிரம் ஶ்ரீமத³ம்பா³விலம்பா³த் ॥ 12॥

பூ⁴யோ பூ⁴யோ விபா⁴வ்யம் த்ரிபு⁴வநவிப⁴வத்³வைப⁴வஸ்யாங்க்⁴ரியுக்³மம்
நிஷ்காமாயாத்தகாமாய ச விதரதி யத்ப்ரார்தி²தம் நிர்விஶேஷம் ।

தத்ராத்³ய: ஶுத்³த⁴பு³த்³தா⁴ம் தி⁴யமத²ஸஹஜாம் ப்ரேயஸா(ஸீ)மர்பயித்வா
யஸ்மை ஸர்வாநபாஸ்ய ஶ்ரயதி ஹி தத³ஸாவாந்தரோऽந்யஸ்து பா³ஹ்ய: ॥ 13॥

கல்யம் யத்பல்லவம் தத்ஸ்வஶிரஸி பி³ப்⁴ரு’யாது³ச்சலச்சோ²ணஶோப⁴ம்

2 sanskritdocuments.org



ஶ்ரீஶிவஶதகம் 2

ஶ்ரீருத்³ரஸ்யாந்தருத்³யத்³விதததரஸிராப⁴ங்கி³பா⁴கூ³ர்த்⁴வரேக²ம் ।
முக்³த⁴ஸ்நிக்³தே⁴ந யேந ஶ்ருதியுவதிரதிப்ரேமப³ந்தா⁴நுப³த்³தா⁴

ப்ரீத்யா ப்ரத்யாதி³ஶந்தீ நிகி²லஸுமநஸ:ஸ்வம் ஶிர:ஸம்ஸ்கரோதி ॥ 14॥
ஶம்போ⁴ர்போ³போ⁴து பூ⁴த்யை பத³மித³மதி⁴கம் மஞ்ஜுமஞ்ஜீரநீல-

க்³ராவ்ணோ ஜாக்³ரத்கராக்³ரைஸ்தருணத்ரு’ணக³ணை: ஶாத்³வலோர்ஜஸ்வலாப⁴ம்
।
கா³வோ வீக்ஷா க்ஷுதா⁴ர்தா அதிக்ரு’தியதிநாம் த்ரு’ஷ்ணயாஸ்மிம்ஶ்சரந்த:
தஸ்து:²ஸுஸ்தா²ஸ்ததை³வ த்³ருதக³லிதபய:பூரநிர்வ்யூட⁴பா⁴ஸ: ॥ 15॥

ஆஸ்தாம் க³த்யை பத³ம் தந்மம ப்⁴ரு’ஶவிபதோ³ பூ⁴ரிபாத³ஸ்ய ஶம்போ: ⁴
ப⁴க்தேப்⁴ய: கிம் நு பௌநர்ப⁴வவிப⁴வப⁴ரம் ஸ்வே ஸமாதா³ய ஸம்யக் ।

தேப்⁴யோऽபௌநர்ப⁴வர்த்³தி⁴ம் விதரதி நிதராம் தாம் யதே³தத்ததா²பி
ஸ்வாபே⁴தே³நைவ சித்ரம் புநரபி ஹி ப⁴வம் ஸம்லப⁴ந்தே பரம் தே ॥ 16॥

ப⁴ர்கா³ங்க்⁴ரேஸ்துங்க³பா⁴வம் விம்ரு’ஶத மநஸா து³ர்க³மே புஷ்பவத்³ப⁴யாம்
யேநாரோஹீஹ யத்நாத் ஸ்தி²ரஸுத்³ரு’ட⁴பத³ம் தஸ்ய வைகுண்ட²தா⁴ம ।

ஹஸ்தப்ராப்யம் கிலாஷ்டாபத³கி³ரிரமுநா லோஷ்டவத்³த்³ரு’ஷ்ட ஆஸ்தே
தஸ்யாத⁴ஸ்தாத் ஸமஸ்தம் ஜக³த³பி வலதே ஸோऽபி ஸர்வோபரி ஸ்யாத் ॥

17॥
வந்தே³ ஶம்போ: ⁴ பதே³ தே யமநியமமஹாபா⁴ஸ்கரை: ஶுஷ்கபங்கே

நக்ஷுண்ணே வைரிஷட்கை:ஸவநநியமநாஶுஷ்மணோஷ்மாயமாணே ।
தோ³ஷௌகை⁴ர்தூ³ரஶூந்யே ஹ்ரு’த³யபரிஸரே பாரிகாங்க்ஷீஶ்வராணாம்

மந்யே மாந்யே கிமேதே சிரபதி²கதயாருண்யதாருண்யபூர்ணே ॥ 18॥
சண்டீ³ஶஸ்யாங்க்⁴ரிகுண்ட³ம் த³ஹது மத³ஶுப⁴ம் யத்ர ருக்கந்த³லீபி: ⁴

ப்ராஜ்யைராஜ்யை:ஸமித்³தே⁴ऽருணமணிகிரணஜ்வாலஜிஹ்வாலஶீலே ।
மஞ்ஜீரோத³ஞ்சிநீலோபலகரலஹரீசாதுரீபூ⁴மதூ⁴மே

யோகீ³ யோக³ஸ்ருவேணோத்³த⁴தஷட³ரிமயீராஹுதீ:ஸஞ்ஜுஹோதி ॥ 19॥
காந்தப்ராக்³பா⁴ரபா⁴ரீஸுரமுகுடதடீஷ்வஶ்மரஶ்மிச்ச²டாநாம்

போ⁴கா³போ⁴கோ³ஜ்ஜி²தாநாம் ப்ரமத³யது மந:ஶ்ரீகி³ரீஶஸ்ய பாத:³ ।
ஸத்த்வோத்³ரிக்தே விவிக்தே ஸப³லஹரிகு³ஹாஸாதி³தே யத்ர ஷட்³ப்⁴ய:
ஶத்ருப்⁴ய:ஸந்த்ரஸந்தீ விஶதி யதிமதி:ஸர்வதோ வீதபீ⁴தி: ॥ 20॥

ஸம்ஸாராரண்யஜந்யஜ்வலநகப³லநோத்தாலதாபாகுலாநாம்

நிர்வாணாய க்ஷமாயா நிக³மவநகி²தா³ம் கல்பதேऽநல்பத்ரு’ப்த்யை ।
அஸ்யாம் யே ஸ்நாந்தி ஸந்த:ஸபதி³ விரஜஸஸ்தே ப³பு: ⁴ ஸா கி³ரீஶ

ஶ்ரீமத்பாதா³க்³ரஜாக்³ரந்நக²ரகரஜ²ரீநிர்ப⁴ரம் ந: புநாது ॥ 21॥
பும்ஸாம் ஸம்ஸாரஜீர்ணாலயக³தவிஷயாகாரஶங்காரவாரை-
ரத்யந்தம் தூ⁴ஸராணாம் தத³நுஶயவதாம் மார்ஷ்டயே கல்யதுல்யா: ।

அங்க்⁴ராவாரோஹணோத்³யந்முநிஜநமநஸே ஸம்பதத்தல்பகல்பா:
கல்பாந்தப்ராந்தபா⁴ஜோ நக²ரஶிஶிரருக்³ரோசிஷாம் பாந்து வீத்²ய: ॥ 22॥

ஸம்ஸாரக்³ராவரோஹத்தரஸுக²ஶிக²ரிஸ்வைரஸஞ்சாரபா⁴ஜம்
சேதோக³ம்பீ⁴ரவேதி³த்³விபமபி ஶநகை: ஶிக்ஷயா ஸம்விநீய ।

யஸ்மிந் ப³த்⁴நாதி யத்நாத்³யநுப(மஸு)கு³ணைர்யோக³தா⁴ராது⁴ரீண:

ஶ்ரேயஸ்ஸ்ருத்யை ஶ்ரயேதாஶ்ரிதவிபு³த⁴தரோஶ்சாருமூருப்ரகாண்ட³ம் ॥ 23॥
யத்³ரக்ஷாமீதி ஸாக்ஷாத³பி⁴லஷதி தி³வஶ்சக்ரவர்தீ யதீநாம்

ஶக்ர:ஸம்ஸாரசக்ரம் ப்⁴ரு’ஶமபவத³தே யச்ச நித்⁴யாய பு³த்³த்⁴யா ।
சக்ரீஶோ மூர்த்⁴நி த⁴த்தே யத³பி ச ப⁴க³வாநாத்தசக்ரோऽப்யுபாஸ்தே

ஶார்வே ஸர்வோச்சசக்ரே ஜக⁴நமிதி மதே மாநஸம் ஸம்ப்ரு’ணக்து ॥ 24॥
யோகி³ப்ரஜ்ஞாப்யகாமா ஸமபி⁴ஸ்ரு’தவதீ து³ர்க³மே யோக³மார்கே³
சஞ்சத்காஞ்சீவ்யுத³ஞ்சந்மணிரஜநிகரத்³யோததீ³ப்தே விவிக்தே ।

யஸ்மிந் க்ரு’ச்ச்²ராத்³விஶந்தீ ப்ரியமிஹ து ஸமாஸாதி³ஸத்³யோ விநோத்³ய
ஸ்வைரம் நைவ வ்யரம்ஸீஜ்ஜக⁴நஸுபுலிநம் தீ³நப³ந்தோ⁴ருபாத்⁴வம் ॥ 25॥

ஶம்போ⁴ர்க³ம்பீ⁴ரநாபீ⁴ஸரஸிக³தரஸஸ்யாதிஶீர்யத்³ப⁴வாந்தோ:⁴
பங்கை:ஸ்ரக்சந்த³நாத்³யை: கலுஷிதவபுஷ:ஸாது⁴ கா³ஹத்⁴வமத்³தா⁴ ।

யஸ்யாத்ரஸ்யந்மஹேந்த்³ரோபலபடலவலச்ச்²ரு’ங்க²லோச்ச்²ரு’ங்க²லோஸ்ர-
ஸ்ரோத:ப்ரோதஸ்ய ரோமாவலிருபரி பரீவாஹஶோபா⁴முவாஹ ॥ 26॥

மோஹக்ருல்லோப⁴தா³வஜ்வலஜக³த³டவீவ்யாகுலீபூ⁴தசேத:
ஸாரங்கோ³த்தாலஜாலாயிதவிஷயசயச்சே²த³நே ஶஸ்தஶஸ்த்ரீ ।

த்⁴யாநாத்⁴வஶ்ராந்ததா⁴வந்நியம(நஸு)க்ரு’ஶஸ்யாவலம்பா³ய யஷ்டி:
ஸ்வேஷ்டாயோத்திஷ்ட²தாம் மே ஶிவ தவ விமலா ஶ்யாமலா ரோமராஜி: ॥ 27॥

பா⁴வ்யாஸ்மிந் ரோமராஜிர்ப⁴வக³த³விபதே³யௌஷதீ⁴வல்லிராஸ்தே
ஶாம்யந்த்யா அஹ்நி புண்யே ஸுக்ரு’திஷு ??க²லிநீஷு ஜ்வலந்த்யா: (?) ।

ஏதஸ்யா: காஞ்சிரோசிர்மயஸலிலப்⁴ரு’தாசாலவாலாப⁴நாபி⁴-

ர்நிஷ்கா நிஷ்காஸிபா⁴ஸோऽப்யுபரி பரிலஸத்ஸ்வச்ச²கு³ச்சா²யமாநா: ॥ 28॥
ஶ்யாமா ரோமாவலீ தே ம்ரு’ட³ ம்ரு’ட³யது மாம் நாபி⁴காஸாரஸாரே

நிர்மஜ்ஜத்ஸஜ்ஜநாந்த:கரணப³ஹிரிதா தாமஸீ ரேகி²கேவ ।
காஞ்சீரோசி:ஸப⁴ங்கோ³த³ரஸரஸி ஸரத்காந்தகாந்திப்ரவாஹே

ஸௌந்த³ர்யோத்³யத்ப்ரதிஷ்டே² மரகதக⁴டிதந்யஸ்தயூபாபி⁴ரூபா ॥ 29॥
ரக்ஷேத் த்ர்யக்ஷஸ்ய வக்ஷஸ்தத³கி²லஜக³தீஸாவகாஶாதி⁴வாஸ-

ப்ரோத்³தா³மத்³யோதமாநோத³ரகுஹரபுரீகோ³புரோத்³யத்கவாடம் ।
ஸ்யாச்சு²த்³தா⁴ பு³த்³தி⁴ரேதத்ப்ரபு⁴வரக்ரு’பயாஸ்யாந்தராநந்தராயாம்

யோகீ³ந்த்³ராணாம் விஶேச்சேத் ப்ரதிகு³ட³கமஸௌ லோகதேऽஶேஷலோகம் (?)

॥ 30॥
ஶம்போ:⁴ ஸர்வாக³மேஷு ப்ரஸ்ரு’மரமஹிமா பா³ஹுகல்பத்³ருமாலீ

ஸாபர்ணாபோ⁴க³பூ⁴மிர்த்³ரு’ட⁴விஹிதபத³ம் ரோப்யதாம் ஸ்வாந்தஸீம்நி ।
ஆக்ராமத்³பி: ⁴ ஶநை:ஸ்வம் த்ருடது கலிரதோ²ஷட்³பி⁴ருசைரமித்ரை:
விஶ்ராம்யேதே³வ ஜீவோऽபி ச பரமஸுக²ம் ப்ராப்ய ஸந்த்யக்ததாப: ॥ 31॥

பா³ஹா:ஸ்யுர்ப⁴த்³ரவாஹா மத³நவிஜயிநோ ஹ்ரு’த்தடீவ்யாஜபா⁴ஜ:

ஸம்ஸாரக்ஷாரஸிந்து⁴ப்ரதரணதரணே: புண்யலாவண்யவாராம் ।
ஸ்ரோதஸ்யந்தஸ்தரந்த்யா மணிக³ணகிரணைஸ்தந்துஸந்தாநகல்பை-
ரோதப்ரோதாநுப³த்³தா⁴ அவிரதமபி⁴த: பாதுகா: கே நிபாதா: ॥ 32॥

லுண்டாகா: கண்டகாநாம் த³நுதநுஜநுஷாம் ஶ்ரேயஸாமாயுஷாம் வா
நிஶ்ரேணிஶ்ரேணிருச்சைர்து³ரதி⁴க³மதமாகுண்ட²வைகுண்ட²தா⁴ம்நாம் ।

கீ³ர்வாணக்³ராமணீநாமப⁴யமுபயதாம் நிர்ப⁴ரம் நிர்பி⁴து³ர்கா:³
சத்வாரோ பா³ஹவஸ்தே ரதிபதிமதி²துர்மங்க³ளம் ப்³ரு’ம்ஹயந்து ॥ 33॥

யாநாலம்ப்³யைவ யோகா³த் பரமக³திவித:³ஸத்பதா²த³ஸ்க²லந்த:
ப்ரஜ்ஞாசக்ஷு: புமாம்ஸோऽப்யநவதி⁴விருத: ⁴ ஷட்³த்³விஷோ த³ண்ட³யந்தி ।

த³ண்டா³த³ண்டீ³தி யுத்³த⁴ம் வித³த⁴தி ச யமேநோக்³ரத³ண்டே³ந தஸ்மா-
து³த்³த³ண்டை³ர்பா³ஹுத³ண்டை³ர்மம மத³நமுஷோ த³ண்ட்³யதாம் பாபஷண்ட³ம்

॥ 34॥
தாம்ராநம்நாம்ஶுபாத்ரம் கரமநிஶமஸாபூ³ர்மிகாம்ஶூர்மிகார்ண:

பூர்ணம் க்³ரு’ஹ்ணந்நஶீர்ணாக்ஷதவலயப³லத்³கா³ருடா³ஶ்மோஸ்ரத³ர்பை:⁴ ।
யுக்தம் கீர்திப்ரஸூநை:ஸுரபி⁴தமபி⁴தோऽநல்பஸங்கல்பிதார்தோ²-

த்ஸ்ரு’ஷ்ட்யை க்ரு’த்ஸ்நஸ்ய ஸங்கல்பயதி ப⁴யபு⁴ஜ:ஶ்ரீபு⁴ஜம் தம் ப⁴ஜேத ॥ 35॥
ஶேஷாதீ⁴ஶஸ்ய ஶய்யாயுக³யுக³ளஸ்யாநுரூபஸ்வரூபா

தே³ஹவ்யூஹப்ரரோஹா இவ பு⁴ஜகி³பு⁴ஜா பா⁴வநீயா விநீதை: ।
ஸ்வாராஜோ க³ர்வஸர்வஸ்வபரிபணசதுர்த³ந்தத³ந்தீந்த்³ரஶுண்டா³-
த³ண்டா³ஶ்சத்வார ஏதே தத இயமுசிதா புஷ்கரஶ்ரீர்யத³ந்தே ॥ 36॥

க்ரோட³க்ரீட³ந்ம்ரு’டா³நீக³லதலமிலிதா: புண்ட³ரீகஸ்ரகா³பா⁴
ஜ்ஞாநோந்மீலந்முநீநாம் நயநநிபதிதா:ஸாது⁴ ஸௌத⁴ப்ரவாஹா: ।

ரூக்ஷோத்³யத்³ராக்ஷஸாந்த: கிரணபரிஸரே கல்யஶல்யாயமாநா
தோ³ஷோ பூ⁴ஷாவிஶேஷாம்ஶுபி⁴ரஸமத்³ரு’ஶோऽதீவ பீவாந ஈட்³யா: ॥ 37॥

வர்ணாநாம் யச்சதுர்ணாம் யுக³பத³பி சதுர்வர்க³முத்ஸர்க³ஸித்³த⁴ம்
சக்ரே ஶக்ரேடி³தாங்க்⁴ரேஸ்தருணிதகருணம் தச்சதுஷ்பாணி பாது ।

ஆம்ரு’ஷ்டத்ரைபுரஸ்த்ரீநிடிலதலமிலத்ஸாந்த்³ரஸிந்தூ³ரபி³ந்தோ³
ராகை³ர்மத்வேவ ஜுஷ்டம் வலயஸிதஶிலா:ஸ்வை: கரைர்யந்ம்ரு’ஜந்தி ॥ 38॥

ஆக்ரீட³க்ரோட³லோப⁴ப்ரப்⁴ரு’தி க³ஜக³ணோ யூத²நாதா²யமாநம்
மோஹாஹ்வாநம் மஹேப⁴ம் ரயப⁴வவிது⁴ரத்³ராவிஸத்த்வே மதீ³யே ।

அந்த: காந்தாரமத்⁴யே சித³பி⁴த⁴விபு³தா⁴நோகஹோந்மூலநோச்சை-
ர்மூலம் ப்ரோத³ஞ்சி பஞ்சாநநநக²ரஸ்ரு’ணிஶ்ரேணய:ஸ்ராக் ஶ‍்ரு’ணந்து ॥ 39॥

ஆம்நாயாம்நாததா⁴ம்நோ நிக³மபரிபணம் தௌ பணாயேத பாணீ
பி³ப்⁴ராணௌ யோ வரம் சாப⁴யமுப⁴யமுபௌ⁴ ப்ராணிநாம் ப்ரீணநாய ।

ஊர்த்⁴வம் சாத: ⁴ஸ்தி²தாநாம் ஸுரநரப²ணிநாம் வீக்ஷணக்லேஶபா⁴ஜாம்
நிர்வ்யாஜம் ஸஜ்ஜமாநௌ கிமு நயநபதே² புண்யகாருண்யவேகா³த் ॥ 40॥

ஶ்ரைகண்ட:²ஶ்ரீகுடா²ரோ மத³க⁴வநக⁴நீபூ⁴ததாம் ஜங்க⁴நீதா-
த்³ரக்ஷாவிக்²யாததீ³க்ஷாம் ஸததத்⁴ரு’தவத:ஶ்ரீவிபோ⁴ ரோஷவஹ்நௌ ।

யோऽயம் ஹேதாஸமேதா ஸுரவரஶிரஸாம் ஸத்புரோடா³ஶபா⁴ஸாம்
ஹாஹாஸ்வாஹாக்ரு’தீநாம் வித³த⁴த³த²ஜக³த்ஸ்வச்ச²யத்யேவ ஸத்யம் ॥ 41॥

ஹஸ்தோத்³ரிங்க³த்குரங்க:³ க்ரு’பயது ஸ விபோ⁴ரீத்³ரு’ஶாலிங்க³ப⁴ங்க்³யா
யோ மாநே சாபமாநே ஸமத்³ரு’க³நிவஸந் ஸம்ஸரந்நேக ஏவ ।

புண்யேऽரண்யே தரண்யம்ஶுபி⁴ரபி ஜலமுக்³கோ⁴ரதா⁴ராபி⁴ராராத்
தாட்³யோऽப்யஸ்யத்³விகார:ஸஹி ப⁴க³வது³பாதே³ய இத்யாதி³ஶத்கிம் ॥ 42॥

ஶ்ரீஶம்போ: ⁴ கண்ட²கம்பு³ர்ப⁴வது ப⁴வபி⁴தே³ பூதமாம்நாயவர்ணை:

பூர்ணம் லாவண்யபூரைர்மநஸி முநிஜநோ யந்நிதா⁴யார்ப்யபாத்ரம் ।
ஸ்வஸ்மிந் ஸங்க்³ரு’ஹ்ய தஸ்மாத³ம்ரு’தத்³ரு’கா³லோககல்லோலஸேகை:
ஸம்ஸ்குர்வந் பூஜ்யவஸ்தூந்யபி நிகடசரப்ரோக்ஷணீபாத்ரமாஸ்தாம் ॥ 43॥

தத்கண்டோ²த்³ப⁴ட்டநோத்த²ஜ்வலநகணக³ணைருல்ப³ணம் யஸ்தடி³த்வாந்
தத்காந்தாநாம் ஸமந்தாத் ஸகருணருதி³தைரூர்ஜிதம் சாதிக³ர்ஜந் ।

தாஸாமஸ்ரம் ச வர்ஷந்நநவதி⁴பரஶோ:ஸம்ஸ்மராம:ஸ்மராரே-
ருக்³ரக்ரவ்யாத³வர்கே³ ப்ரஸயஜலத⁴ரஸ்யேவ கோ⁴ராயிதாநாம் ॥ 44॥

ஶ்ரீஶ்ரீகண்ட²ஸ்ய கண்ட²ம் பரிசரத சிரம் ஸாது⁴ லேகா²பி⁴லேக்²யம்
வ்யாநத்³த⁴ம் காலபாஶைர்க³ரகி³லநமிலச்ச்²யாமலிம்நஶ்ச²லேந ।

வாத்ஸல்யோத்ஸேகத³ர்ஶம் நிஜப⁴ஜநயுஜாம் காலபாஶாவலீநாம்
யோऽஜஸ்ரம் ஸ்வேந விஸ்த்ரம்ஸயதி ஜக³தி தேऽஸ்மாத³பாஶா: ப்ரத²ந்தே ॥

45॥
ஆத்³யாவித்³யாஜ்வரார்தா ப³ஹுவிஷயரஸைர்நிர்ப⁴ரம் பூர்ணக³ர்பா: ⁴

ப்ரோத்³யந்மித்²யாத்³யபத்²யாஹிதபரிணதயோऽநர்த²வாசோ விமூடா: ⁴ ।
யாம் பீத்வா சித்தபாத்ரைரத² விக³தத்ரு’ஷஸ்த்யக்ததாபா:ஸ்த்வதிஷ்ட²ந்

ஶ்ரீகண்ட²ஸ்யாஶ்ரயே தாம் ப⁴வப⁴யபி⁴ஷஜ: கண்ட²காலோலலக்ஷ்மீம் ॥ 46॥
க்³ரீவாம் ஶ்ரீவாமதே³வீம் ஸ்வஹ்ரு’தி³ கலயதா த்⁴யாநநித்⁴யாநபா⁴ஜாம்

மத்⁴யஶ்யாமாபதே³ஶாத் கலிகலுஷமிவாச்சி²த்³ய ஹ்ரு’த்³யாவஹந்தீம் ।
உத்³யந்நாநாமதேநாங்க³ஜவிததிப்⁴ரு’தா நிர்விரோத⁴ம் த்ரிரேகா²
சாதுர்வேதே³ந யஸ்யாம் நிஜஜநகபு⁴வி ஸ்வஸ்ய ஸீமா விப⁴க்தா ॥ 47॥

தம் கண்ட²ம் ஶூலபாணேர்நம ஸமுபநமந்மார்க³ணேऽநர்க³லேந
த்³ராங்நிர்க³ச்ச²த்த்ரிவர்க³ப்ரஸரணஸரணீராத³தா³நம் த்ரிரேகா:² ।

த்ரய்யா ரஜ்ஜ்வா கு³ணாநாம் சரணஶரணிநாம் ப³ந்த⁴நம் மோசயித்வா
ஸ்வாத்மந்யேதாம் க்³ரு’ஹீத்வா வஸதி கிமு புநர்ப³ந்த⁴நாஶங்கயா ய: ॥ 48॥

கண்டே² திஷ்டே²த முக்த்யை மத³நமத³பி⁴த:³ ப்ராங்நிலிம்பாநுகம்பா-
ஸம்பாதை: பாரவஶ்யாத்³க³ரலமிவ கி³லந் க்ஷுப்³த⁴து³க்³தா⁴ப்³தி⁴லப்³த⁴ம் ।

ப⁴க்தாதீ⁴நோऽது⁴நைஷாம் விஷயவிஷரஸாந் யோ ப⁴வாப்³தே: ⁴ ப்ரஸூதா-
நத்தீதீத³ம் க³ராணாம் கி³லநகு³ணநிகாபாடவஜ்ஜாக⁴டீதி ॥ 49॥

கண்ட:² ஸோத்கண்ட²ஶக்தே: பரிலுட²து ஹடா²ச்சித்தபீடோ²பகண்டே²

கம்போ:³ கிம் வாநுபி³ம்ப:³ கிமஸமஸுஷமாஸீமவிஶ்ராமதா⁴ம ।
ஆலேக்²யாலேக²ரேகா²த்ரயருசிரருசாபூ⁴ஷி பூ⁴ஷாவிஶேஷோ

மத்⁴யோத்³யச்சாருகா³ருத்மதமணிஸமருக்கோமலஶ்யாமலோ ய: ॥ 50॥
கௌ³ரீகா³டோ⁴பகூ³டை:⁴ ப்ரதிப²லிதமித³ம் ஶஸ்தகஸ்தூரிகாயா:
பங்கம் ஶங்கே ஶஶாங்காப⁴ரணக³லமிலந்நீலிமா ஶீலநீய: ।

ரோலம்பா³நாம் கத³ம்ப³ம் முநிநயநநிப⁴ம் ஸந்ததாமோத³லாபே⁴
லோபா⁴த்³யஸ்மிந் பதித்வா ந க²லு புநருபாவர்திதும் கஷ்டமீஷ்டே ॥ 51॥

ஶம்போ:⁴ ஶம் போ⁴ தி³ஶேத்³வோ ப⁴வத³வவிது⁴ரா: கண்ட²ருக்³வர்ஷுகாப்⁴ரம்
முக்தாஸ்ரக்ஸத்³ப³லாகேऽநவரதவிலஸத்புண்யலாவண்யநீரே ।

க்³ரைவேயவ்யக்³ரநாநாமணிகிரணக³ணைரிந்த்³ரசாபாபி⁴ரூபே
யத்ரோத்³யத்³வித்³யுதா³ஸ்தே கி³ரிது³ஹித்ரு’பரீரம்ப⁴ஸம்ரம்பி⁴பா³ஹு: ॥ 52॥

கு³ச்சா²வல்யந்தரச்ச²ச்ச²விவிப⁴வமஹாநீலஶைலோபலே (மே) யாம்
மத்⁴யேகண்ட²ஸ்ய குண்டே²தரதருணக⁴நஶ்யாமஶோபா⁴ம் ப்ரதீம: ।

யோ யோகோ³த்³யோக³பா⁴ஜாம் விஷத³ப⁴ரநஸந்தி³க்³த⁴து³க்³தோ⁴பலப்³தே: ⁴ (?)
ஸ்வாந்தஸ்யாந்தர்நிலீநோऽதி⁴க³மயதி நிஜாகாரஸாகாரபா⁴வம் ॥ 53॥

ப⁴ஸ்மஸ்மேரத்ரிபுண்ட்³ரோஜ்ஜ்வலநிடிலதடம் பி³ம்ப³ஸம்வாத³கோஷ்ட²ம்
நிர்நீகாப⁴ஸ்வநாஸாஶ்வஸநப³ஹுகு³ணம் ஜைத்ரநேத்ரத்ரயீகம் ।

அம்போ⁴ஜாப்⁴யர்ணகூ⁴ர்ணத்³ப்⁴ரமரபரிகரப்⁴ராந்திப்⁴ரு’ச்ச்²மஶ்ருலேக²ம்
போ⁴ போ: ⁴ ஶம்போ⁴ர்முகா²ம்போ⁴ருஹமநுரஹஸம் சேதஸா சிந்தநீயம் ॥ 54॥

க்³ரைவேயோத³க்³ரஜாக்³ரந்மணிக்⁴ரு’ணிபி⁴ரதோ² மௌலிமூலோபலாநாம்
ரோசிர்வீசிப்ரபஞ்சை: பரிதி⁴விதி⁴ரதி⁴ஷ்டீ²யதே யந்முகே²ந்தௌ³ ।

பி³ப்⁴ரத்³ ப்⁴ரூவிப்⁴ரமாங்கம் ஸ்மிதஸிதலஸிதப்ராம்ஶுத³ந்தாம்ஶுராஶீந்
வர்ஷந் பீயூஷவர்ஷம் தி³ஶி தி³ஶி தி³ஶதாதே³ஷ ஹர்ஷப்ரகர்ஷம் ॥ 55॥

ஸ்வேநாஸீம்நா மஹிம்நா யதி³த³முடு³பதேர்மண்ட³லம் மங்க்ஷு ஜித்வா
ஜீவக்³ராஹம் க்³ரு’ஹீத்வா தமத²ஸுரஸரில்லோலகல்லோலபூரை: ।

பா⁴லாக்ஷ்ணோ ஜ்வாலஜாலைரபி விஷமதமே (?)குத்ரசித் ஸ்தா²பயித்வா
க்ராமம் க்ராமம் க்ரமேண க்ரஶயதி ததி³ஹோபாஸ்யதாமைஶமாஸ்யம் ॥ 56॥

பாத்ரம் நித்யாபசித்யா அத² கமலவநோஜ்ஜாஸநோ விப்ரயோகே³
யோ யம் பா⁴ஸ்வத்ஸ்வரூபோ வஹதி கில ஸதா³ யாமிநீ ரூட⁴பா⁴ஸ: ।

தத்தாத்³ரு’க்தாரகாந்த: பரமஹிததரோऽப்யந்த⁴காராதிரோசீ

ராஜத்³வக்த்ராச்ச²தா⁴மா ஸ மஹிமப⁴ரிதஸ்தே முதே³ த்³ராகு³தே³து ॥ 57॥
அஞ்சேத்³ய: பஞ்சகம் தத்ஸுமதிரதிமஹச்சைவ வக்த்ராம்பு³ஜாநாம்

க்வாஸீத்தஸ்ய த்ரஸந்தீ ஶிர உபரி நரீந்ரு’த்யதே பஞ்சதா ஸா ।
ஸஞ்சஞ்சத்பஞ்சகம் தத்³ப்⁴ரு’ஶவஶமயதே சேத்³த⁴தாமிந்த்³ரியாணாம்

து³ஸ்ஸாராணாம் ஶராணாம் தத³பி ஶிவரிபோர்நிர்ஜிஹீதே தத³ந்தம் ॥ 58॥
ஸ்மர்யா பா³லேந்து³மௌலேர்விஶத³தரஸரத்ஸுஸ்மிதஸ்யந்தி³ சந்த³-
த்பீயூஷாஸாரஸங்கா³த்³த்³விகு³ணமது⁴ரதாதோ⁴ரணீ ஸாத⁴ரஸ்ய ।

ஆஸ்வாத்³யைநாம் முநீநாம் ஸவநஜமம்ரு’தம் யஜ்வபோ⁴ஜ்யம் பரம் ய-
த்³தி³வ்யைராத்³யம் த்³வயேऽஸ்மிந்நருசிருத³யதே தோஷலேஶாவபா⁴ஸே ॥ 59॥

தாம் த³ந்தஶ்ரேணிமுக்தாஸ்ரஜமஸமத்³ரு’ஶோ ஹஸ்தஸாதே³வ க்ரு’த்வா
ப⁴க்த்யாத்யுச்சைர்ஜபந்தீ முநிவரஜநதா ஸாத⁴யேந்மோக்ஷலக்ஷ்மீம் ।

நித்⁴யாயாத்⁴யாஸ்யமாநாம் ஹ்ரு’த³யபரிஸரே ஸம்யமோச்சைர்த⁴நாநாம்
யாம் தத்தத்³ரத்நவ்ரு’ந்த³ம் சபலதரமநோ லஜ்ஜயா நிர்ஜிஹீதே ॥ 60॥

கோ⁴ணாவம்ஶோऽஸ்ய ஶஸ்யஸ்திலகுஸுமதுலாமாத³தா³நோऽயமேவம்
வாதோ³ லோகாபவாதோ³ ந ஹி திலகுஸுமைராப்யதேऽமுஷ்ய க³ந்த:⁴ ।

யஸ்யாம்நாயாத்மகாநாம் ஶ்வஸிதஸுமருதாம் ப⁴வ்யஸௌரப்⁴யலோபா⁴த்³
யத்தா ரோலம்ப³மாலா ப்⁴ரு’ஶமஸ்ரு’ணமஷீசீர்ணவர்ணாயிதாஸ்தே ॥ 61॥

த்³ரு’ஷ்டிர்ப⁴வ்யாய பா⁴வ்யா ஸரப⁴ஸபதிதாம் யாம் விபோ⁴ர்ப⁴க்திகா³த்ரே
த்³ரு’ஷ்ட்வாநந்தா³த³மந்தோ³த்³யதநயநஜலை: கண்டகை:ஸங்கடே ச ।

நார்ஹந்தீம் க்வாபி க³ந்தும் பு³த⁴விபு³த⁴த்³ரு’ஶஸ்த்ரத்ர ஸாஜாத்யஹார்தா³-
த்³த⁴ஸ்தக்³ராஹம் நிநீஷாத³ரப⁴ரப⁴ரிதா:ஸம்ப்⁴ரமாத்ஸம்பதந்தி ॥ 62॥

தே³வஶ்ரேணீஷு கௌ³ரீவத³ந இவ தமோநோத³நே மோத³மாநா-
ஸ்தஸ்யாஶ்சஞ்சத்³வ்யுத³ஞ்சத்குச இவ ஸுசிரம் லோலுபா ப⁴க்தபங்க்தௌ ।

கிஞ்சித்ஸஞ்சாரிசேலாஞ்சல இவ ஜக⁴நேऽகிஞ்சநே வ்யக்³ரதோக்³ரா
நாநாபா⁴வேந ப⁴வ்யாஸ்த்ரிபுரஹரத்³ரு’ஶோ நிர்ப⁴ரம் பா⁴வநீயா: ॥ 63॥

யா ஸோத³ர்யேவ தௌல்யாந்மஹிமநி சதுரோ வர்க³ஸர்கா³ந் ஸ்வஸங்க்²யா-
வைஷம்யேணாவிப⁴ஜ்யாந் ஜநகசிரசிதத்³ரவ்யவத்பால்யமாநாந் ।

ஸாதா⁴ரண்யாத³நாஸ்த²ம் விதரதி நிதராமக்³ரத:ஸ்தா²யுகேப்⁴யோऽ-
ந்யோந்யஸ்பர்தா⁴பி⁴க³ர்தா⁴தி³வ மத³நமுஷ:ஸாஸ்து ஜைத்ரீ த்ரிணேத்ரீ ॥ 64॥

ஶ்யாமோத்³யந்மத்⁴யஸீமாருணிமதருணிமாலிங்கி³தாபாங்க³ரங்க³ம்
ஸ்மர்தவ்யம் தத்பரத்ரோல்லஸிதஸிதருசா ரோசமாநம் த்ரிசக்ஷு: ।

ஏகைகேந த்ரிலோகீக்ரு’திப்⁴ரு’திவிஹதீ: கர்துமாதா³யி மூர்தம்
த்ரைகு³ண்யம் கிம் நு மந்யே நயநவிலஸிதாதீ⁴நஸர்வக்ரியஸ்ய ॥ 65॥

கா³வோ பா⁴வோபரக்தம் ஜ²டிதி பஶுபதே:ஸாது⁴போ³தா⁴தி⁴ரோதா⁴த்
ஶஷ்பைர்து³ர்வாஸநாபி: ⁴ கில கலிலதமே மாமகாந்தஶ்சரந்து ।

அத்யச்சா²ந் ப⁴க்தவத்ஸாந் ஸ்தி²ரஸுத்³ரு’ட⁴தரம் யத்ர ஸந்நஹ்ய சோஹே
யா து³க்³தா⁴நீவ து³க்³தா⁴ விவித⁴மபி⁴மதம் யோக³த³க்³தை⁴ர்வித³க்³தை:⁴ ॥ 66॥

த்³ரு’ஷ்டிம் தாம் விஶ்வஸ்ரு’ஷ்டேரதிஶயலலிதாம் த்⁴யாயதாமாத்மபு³த்³த்⁴யா
ப³த்³தா⁴ தே³வேஷு ஸித்³தா⁴தி³ஷு ச ப³ஹுசிரம் ஸம்ப்⁴ரமாத்³யா ப்⁴ரமந்தீ ।

மூர்சா²ம்ரு’ச்ச²த்யதுல்யாம் நிஜஜநஜநகாங்கே விஶங்கம் பதித்வா
தத்ர ப்ரீத்யாதிஹர்ஷாஶ்ருபி⁴ரத²ஸுகி²தாऽப்யாயதேऽப்யாயதேऽச்ச²ம் ॥ 67॥

ஶோபா⁴ப்³தே⁴ருஜ்ஜிஹாநாம் சிரமுபசரிதாம் சாமராலீமராலை-

ர்ப⁴க்தஸ்வாந்தர்மிலிந்த³ஸ்வதி³தஸுரசிதாமந்த³சந்த³ந்மரந்தா³ம் ।
உச்சைர்வாசம்யமாநாம் விஷயவிஸ்ரு’மரஜ்ஞாநதா⁴ராம்ரு’ணாலாம்

சக்ஷுர்நாலீகபாலீம் ஹ்ரு’தி³ வஹத விபோ⁴ஸ்தாபஶாந்த்யை நிதாந்தம் ॥ 68॥
லக்ஷ்மீவத்பக்ஷ்மலேக²ம் ஶ்ரய விஷமத்³ரு’ஶோऽநுக்ஷணேநேக்ஷணம்

தத்ஸுஸ்நிக்³த⁴ஶ்யாமதா⁴மோத்தரலதரபரிஷ்காரக்ரு’த்தாரகம் யத் ।
பா⁴ஸ்வத்ஸிந்தூ³ரகேந்தீ³வரவரவித⁴யா ஶ்வேதரக்தாஸிதேதி

த்ரைவர்ணோதீ³ர்ணஜந்யத்³யுதிததிவிததம் ஸர்வவர்ணாஶ்ரயோऽபி ॥ 69॥
ஶம்போ⁴ர்நம்யேத வாமேதரநயநமஜஸ்ரம் ப⁴வோத்³தா³மதா⁴மா

க⁴ர்மாம்ஶு:ஸ்வேதரைஸ்தைஸ்தரணிபி⁴ரநநுஷ்டே²யமேவாநுதிஷ்ட²ந் ।
ஸ்வேஷாமந்தஸ்ஸமந்தாத்³விதததமதமோமர்மநிர்மந்த²கர்மா

ஶிஷ்டாநாம் விஷ்டபாநாம் த்ரயஶயவிஷயாந் வ்யஞ்சயத்யஞ்ஜஸா ய: ॥ 70॥
த்³ரு’ஷ்டிர்பா⁴வ்யாபஸவ்யா தரணிரியமஹோ கர்ணதா⁴ரத்வமஸ்யா:
பஶ்யாஸௌ பாரதீரம் ப⁴வநிப⁴ஜலதே: ⁴ பாரகாங்க்ஷித்வபா⁴ஜ: ।

நித்யாநித்யாதி³ஸக்தாநுபஹ்ரு’தப⁴ஜநைகாக்³ரதாகல்யமூல்யாந்
த⁴ந்யாநந்யாநபேக்ஷம் க³மயதி நிக³மப்ராந்தராஶ்ராந்தபாந்தா²ந் ॥ 71॥

லீலாலோலாஞ்சலால்பாருணிமத⁴வளிமத்³ராக்சலந்நிஶ்சலேந்த்³ர-
ஸ்வாராஜ்யம் ப்ராஜ்யதா⁴மாதி³பி⁴ரபி⁴லஷிதஸ்நிக்³த⁴முக்³தா⁴வலோகம் ।

ரக்ஷேத்த்ரயக்ஷேந்து³நேத்ரம் நிஜஜநமம்ரு’தேநோக்ஷயாப்யாயயத்³ய-
த்³யோகீ³ந்த்³ராநந்த³ஸிந்து⁴ம் ஸ்த²க³யதி ப்⁴ரு’ஶமத்⁴யாத்மலேஶோத³யேந ॥ 72॥

சண்டா³க்³நிம் த்³ரு’ஷ்டிகுண்டே³ஸ்மர நிடிலதடீமண்டபே ஹிண்ட³மாநம்
கல்பாந்தாந்த்யேஷ்டியஜ்வா ஸமுதி³தஜக³தீஸாமிதே⁴நீஸமித்³த⁴ம் ।

யஸ்ய ஜ்வாலாஹ்வஜிஹ்வாமநு மத³நமயோதீ³ர்ணபூர்ணாஹுதீநாம்
ஜுஹ்வத்ப்ரஹ்வாதிபா⁴ஸாம் நிஜபருஷருஷாம் ஶாந்திகர்மாந்தரோऽபூ⁴த் ॥ 73॥

காமக்ரோதா⁴தி³பா³தா⁴து³தி³யது³ருமருத்³வேபமாநோऽதிமஜ்ஜந்
ஸம்ஸாராபாரவாராந்நிதி⁴ஷு சிரமகா⁴து³ச்சரத்³க³த்³க³தோ³க்தி: ।

ஜாட்³யேநாட்⁴யம்ப⁴விஷ்ணுர்யது³பக³மவஶாத³ஸ்தஜாட்³யாதி³ராஸ்தே
ஸுஸ்த:²ஸ ஶ்ரேயஸே ஸ்தாந்நிடிலநயநதாமாஶ்ரயந்நாஶ்ரயாஶ: ॥ 74॥

லாலாடீ த்³ரு’ஷ்டிரிஷ்டம் ஜ²டிதி க⁴டயது த்³ரஷ்ட்ரு’பங்க்தௌ ஸுகா²நா-
மத்³வைதம் போ⁴க்துமிச்சௌ² நிஜஸுக்ரு’தபரீபாகபாத்ராநுரூபம் ।

பூ⁴ய: ப்ரேங்க²த்கடாக்ஷாம்ரு’தமதிவிஷமம் வ்யுத்க்ரமேணாத³த⁴த்யா:
அத்யாஶ்சர்யம் ததா²பி ஸ்தி²திரதிதபநா ஜாக³ரூகாஸ்தி யஸ்யா: ॥ 75॥

கல்பாந்தோத்தாலகாலாநலகுடிலசலஜ்ஜ்வாலஜிஹ்வாகராலம்
தாபார்தே ஶீலஶீலம் ஸஜலஜலமுசாம் ஶீலயத்³யத்ததா²பி ।

தார்தீயீகேக்ஷணம் தத்ஸ்மரதி மக²முஷோ த³க்³த⁴காமாத³முஷ்மா-
தா³ஶ்சர்யம் வீதகாமா:ஸ்வயமபி முநய: பூர்ணகாமா ப⁴வந்தி ॥ 76॥

ஜ்யோதி:ஸர்வாதிஶாயிப்ரபு⁴நிடிலதடீலக்ஷ்மணோऽபீ⁴க்ஷ்ணமக்ஷ்ணோ
பு³த்³த்⁴யா த³த்⁴யாத³முஷ்மிந் யதிவரத³ஹரவ்யோமநி ப்⁴ராஜமாநே ।

க்வ க்லேஶார்கப்ரகாஶோऽபஸரதி விஷயஜ்யோத்ஸ்நயா வாக்யலீநம்
கிம் வாந்யத்³யஸ்ய பஶ்சாத³நுஸரத³வசோகோ³சரம் ஜ்யோதிராஸ்தே ॥ 77॥

ரௌத்³ரே பா⁴லாக்ஷ்ண்யபி⁴க்²யா மத³நபித்ரு’வநே பை⁴ரவீ பா⁴வநீயா
ஸித்⁴யாத³த்³வைதவேதா³க³மஸுக³மமதிர்ப⁴க்திமார்த்³வீகமத்³யை: ।

ஜீவம் யஸ்யை நிவேத்³யாம்ரு’தமத² கிமபி ப்ராஶ்ய தூ³ரே ச க்ரு’த்வா
ப்ராவ்ரு’த்யாக்ஷேபமேதத்³விஷயஸமுத³யம் விஸ்மரந்நேவ மாத்³யேத் ॥ 78॥

அத்ர்யைருஸ்த்ரை:ஸ்வவர்க்³யைர்வ்யவஹிதக்ரு’பணாநுக்³ரஹவ்யக்³ரபா⁴வ-

ப்ராது³ர்பா⁴வாய யாபூ⁴த் கில ததி³தரயோர்நேத்ரயோரூர்த்⁴வமாஸ்தே ।
கேநாநாம்நாயதா⁴ம்ரா ஜ்வலதி ஜக³தி ச ஶ்ரீப்ரபோ⁴ஶ்சோபமௌலி

க்³ராஹ்யா ஸா பா⁴லத்³ரு’ஷ்டி: க்ரு’பயது ப⁴வதோ பீ⁴தபீ⁴தாந் ப⁴வார்தே: ॥ 79॥

பை⁴மம் பா⁴லாக்ஷி பா⁴வ்யம் முநிஜநமநஸாம் ப⁴க்திஸாம்ராஜ்யபா⁴ஜா-
மாஜந்மாக²ண்ட³த³ண்டா³யிதஸுக்ரு’தஶதேநாப்யமத்⁴யூஷுஷாம் யத்
ஶ்வேதச்ச²த்ராயமாணா ஶிஶிரகரகலா கோடிகோடீரஹீர-
ஜ்யோதிஶ்சந்த்³ராதபாப⁴ஶ்சலவிததகரே குண்ட³லே சாமரே த்³வே ॥ 80॥
க²த்³யோதத்³யோதவத்³யோऽஹநி ப³த விஶதாம் ஶீததாமாக³தோऽஸௌ

க்ரூர: காலாக்³நிகீலோ ப⁴வ விப⁴வநிபோ⁴ யஸ்ய வீர்யாத³ஶீர்யத் ।
ஸம்வர்தோத்³வர்தந்ரு’த்யத்³த்³யுமணிக்⁴ரு’ணிக்⁴ரு’ணாம் ப்ரஸ்துவந்தம் விதந்த்ரம்

சந்த்³ராபீடே³ தமீடே³ கடுதரகுடிலம் நைடிலாக்ஷ்ண:குஶாநும் ॥ 81॥
சண்டீ³காந்தஸ்ய க³ண்ட³ஸ்த²லமமலதலம் ராஜதாத³ர்ஶத்³ரு’ஶ்யம்

நாமாஸ்தாம் த³ர்ஶநீயம் ஹ்ரு’தி³ ப³த யத³ஹோ யத்ர யோகீ³ந்த்³ரசித்தே ।
யத்³யாஸீத்ஸாம்முகீ²நம் க்ஷணமித³முத³ரே தே³ஶத: காலதோ வா

ஸோத்கர்ஷம் விப்ரகர்ஷந்நபி விஷயசய: ப்ரத்யஹம் ப்ரத்யபா²லீத் ॥ 82॥
ஸத்ரத்⁴ருட்ஶ்ரோத்ரகூபம் கலயத லலிதம் ஸா மநீஷா முநீநாம்

யத்ப்ராவீண்யேந பூர்வம் தடநிகடசரீஸம்ஸ்ரு’தே: கி²ந்நகி²ந்நா ।
சாதுர்யப்ரேர்யமாணா யமநு நிபதிதா ந த்யஜேத்³யத்ஸமாதி⁴ம்

தூ³ரே க்ரு’த்வா கலிம் தத்த்ரிஜக³தி விதி³தம் தீ³ர்க⁴த³ர்ஶித்வமஸ்யா: ॥ 83॥
பா³லேந்து³ம் சந்த்³ரமௌலே:ஸ்மர ஸததமஸௌ ஶாம்ப⁴வோऽஸ்மீத்யஹம்யு:
ப்ரோத்³யந்நாஸ்தே மமாஸ்தேऽப்யயமிதி தரணாவீர்ஷ்யயா கர்ஶிதாம்ஶு: ।

முக்தித்³வாராதி⁴காரம் தத³தி⁴கமதநோத்³த்³வாத³ஶாத்மா ஸ சாஸீ-

ந்நாநாத்மா ஸ்யாமிதீச்சு:²ஸ்வநதிததிக்ரு’தஶ்சந்த்³ரசூடா³நகார்ஷீத் ॥ 84॥
ஸ்வர்கா³த்³க³ங்கா³ப்ரவாஹ:ஸக³ரஸுதசிதாப்யாயநாயாயமாநோऽ-
ஶங்க்யம் தத்ஸாஹஸிக்யம் த்வித³மிதி விம்ரு’ஶந்நத்⁴வமத்⁴யேऽப்யதீ⁴த்ய ।

ஸந்தப்தாப்யாயநீ யத்ஸவித⁴மதி⁴வஸந் க்ரு’த்யக்ரு’த்யை ஸமாகா³த்
ஸாம்ஹ:ஸங்கா⁴தஹத்யை ரஜநிகரகலா ஶாம்ப⁴வீ போ³ப⁴வீதாத் ॥ 85॥

ந வ்யாதி⁴வ்யாத⁴பா³தா⁴ ந ச ப⁴வத³வஜா ஜ்வாலமாலா நவாலா
வாலாஹ்வா வாகு³ரா வேதி ச விம்ரு’ஶ மந:கீர ரே நீட³யாஸ்யாம் ।

ஸாந்நித்⁴யாத்ஸித்³த⁴ஸிந்தோ⁴ரதிஶயஸுப⁴க³ம்பா⁴வுகா பா⁴வுகாநாம்
மூலம் நாநாப²லாநாம் ப்ரலயநடஜடாஜூடகூடாடவீயம் ॥ 86॥

பா⁴வ்யா பா⁴வா: கபர்தா:³முகுடபுடநடத்³தே⁴மருக்³வல்லிகல்பா

யோகீ³ந்த்³ரஸ்யேந்த்³ரியாணாமுபயமநக்ரு’தே ரஜ்ஜவ:ஸஜ்ஜமாநா: ।
த்⁴யாநாத்⁴வந்யத்⁴வநீநா: க்வசித³பி ந கதா³ஸம்ஶயாநாஶயாநாம்

து:³ஸர்பா ஏத ஏவம் யது³த³ப⁴வத³ஹோ நித்யநிர்பா³த⁴போ³த:⁴ ॥ 87॥
ஸர்வாக²ர்வாக⁴ஸங்க⁴க்ரத²நக்ரு’திக்ரு’தே ஹைமநாராசதா⁴ரா

ஸ்போ²டத்கோடீரகோடிர்நடது படுதரம் ஹ்ரு’த்தடே தூ⁴ர்ஜடேர்மே ।
நாடீ³நாமேகதா⁴டீ யதி³யம்ரு’ஷிததே: ப்ராணஸந்தா⁴ரணீநா-
மஸ்யாம் பஶ்யந்தி விஶ்வே ப்ரதிநியதமதோ ஜீவநஸ்யாநுப³த்³த⁴ம் ॥ 88॥

த்ரையக்ஷே ஜூடகூடே விஹரது ஹ்ரு’த³யம் ப்³ரஹ்மவத்³யந்நமேயம்
தத்தாத்³ரு’க்³ப்³ரஹ்மலோகாத³பி பரமஸுக²ஸ்யாஸ்பத³ம் ச ப்ரதீம: ।

யத்³ப⁴க்த்யா ப்³ரஹ்மலோகாத் த்ரித³ஶஸரிது³பாக³த்வரீ ஸத்வரேண
ஸ்வச்ச²ந்த³ம் ஸ்யந்த³மாநா சிரமிஹ பரதோ க³ந்துமீஹாமஹாஸீத் ॥ 89॥

அத்⁴யாரோஹந்து தேऽந்த:கரணதருவரம் ப்ராணிஸத்கர்மராஜீ
பீ³ஜாத்ஸஞ்ஜாயமாநா: புரவிஜயிஜடாகல்பவல்லீமதல்ல்ய: ।

யாஸாமாபா³லலீலாவலிஶஶிகலயா யாஶ்ச ஸங்கல்பபூர்த்யை
கல்பந்தே நிர்விகல்பம் ஸகலஸுமநஸாம் சாஶ்ரயா:ஸத்ப²லாநாம் ॥ 90॥

ஶ்ரீபக்ஷீந்த்³ரத்⁴வஜேநாத்³ரு’தமஹிமததே ரக்ஷணக்லேஶபக்ஷோ
ஹம்ஸோத்தம்ஸாதி⁴காரம் மநஸி ப³ஹுசிரேணேப்ஸிதம் வீப்ஸயாமி ।

ப⁴க்த்யா யம் பக்ஷயித்வா க³திவித³த² க³ணோऽபக்ஷதீநாம் யதீநாம்
தி⁴க்க்ரு’த்வா ஷட்³விபக்ஷாந் ஸுக²தரமயதே தத்பத³ம் தாத்³ரு’கு³ச்சம் ॥ 91॥

ப்³ரஹ்மஜ்யோதிர்விவர்தாயிதநிஜஸலிலே ஜஹ்நுஜே ஸ்வாமிஶீர்ஷ்ணாம்
ஸீமோபஸ்காரகாரிண்யதி⁴நிரயரயோ வார்யதாமார்யவர்யே ।

யத்த்வம் து³ர்போ³த⁴தத்த்வே ப⁴க³வதி ப⁴வதீம் யே நமந்தீஹ ஸந்த-
ஸ்தேஷாம் மூர்தா⁴நமாரோஹஸி தவ தத³யம் து³ர்விபா⁴வ:ஸ்வபா⁴வ: ॥ 92॥

ஆரோடு⁴ம் ப்³ரஹ்மதா⁴ம ஸ்ப²டிகமயமஹோத்தாநஸோபாநபாலீ
ப்³ரஹ்மாண்டே³ ப்³ரஹ்மணா யா ஶ்ருதிஸுரஸுரபே⁴ர்து³க்³த⁴து³க்³தா⁴யமாநா ।

ஸம்பத்³யந்தே யதே³தே விபு⁴முகுடமணே தே³வி தே வாமதே³வே
ஸம்ப³ந்த⁴ஸ்யாநுப³ந்தா⁴த்ப²லமகி²லமித³ம் ஜஹ்நுகந்யேऽத்³ய மந்யே ॥ 93॥

யோ யோऽபப்தத் ஸுதப்தோ நிஜக⁴நவ்ரு’ஜிநைநிர்ப⁴ரம் து³ர்ப⁴ரத்வா-
தூ³ர்த்⁴வம் தே யாந்தி தௌ⁴தாகி²லமலலக⁴வோ யத்ப்ரு’ஷஸ்பர்ஶலேஶாத் ।

ஆநந்தா³த்³வைதபத்³யா பதி²கநிஜஜநோ ப்³ரஹ்ம ஸப்³ரஹ்மசாரீ

கா³ங்க:³ பூர: புநீதாம் ப்ரபு⁴தநுருசயே நித்யத³த்தஸ்வஹஸ்த: ॥ 94॥
ஸா த்ரிஸ்ரோதா: புநீதாம் த்ரிபு⁴வநஜநதாபாவநீ ஜீவநீயா

வைகுண்டே² தந்நிநீஷாரப⁴ஸபரவஶத்வாத்³ப³ஹிர்பூ⁴ய தஸ்மாத் ।
யே ஜிஹ்மம் ப்³ரஹ்மலோகம் ப்ரதிஜிக³மிஷவஸ்தாத்³ரு’ஶாநாம் மஹேஶ-

ஸ்யாங்க்⁴ரேர்மூலம் ஹி மூலாயதநமிதி மதேர்நூநமத்ராக³தாஸ்தே ॥ 95॥
கௌ³ரீப⁴ர்து: ஶரீரம் விம்ரு’ஶத ஸுஷமாஸீமரத்நாகரேऽஸ்மிந்

ஸம்மீலத்³த்⁴ரு’ஷ்டத்³ரு’ஷ்டிஶ்வஸநததிததே³காக்³ரஜாக்³ரந்நிதாந்தம் ।
மஜ்ஜந்தோ தா³ஸவர்யா ஹ்ரு’ஷிததநுருஹா: கம்பஸம்பந்ந தே³ஹா

லப்³த்⁴வா சிந்நூத்நரத்நம் கத²மபி ஸுசிரேணைவ நிர்வாந்தி ஹந்த ॥ 96॥
ஶஶ்வத்கஸ்மைசித³ஸ்மை து³ரதி⁴க³மதமைஶ்வர்யபா⁴ஜே நமஸ்தே

கௌ³ரீஜாநேऽர்த⁴ஜாநே கியத³பி⁴லஷதேऽகிஞ்சநாநாம் சயாய ।
யத்த்வம் ஸாயுஜ்யசர்யாம் விதரஸி தரஸா ஸர்பகோடீகரோடீ-
மாலாஹாலாஹலாத்³யைர்த⁴நவத இஹ தே து³ர்க³தத்த்வம் ஹி பீ³ஜம் ॥ 97॥

முக்திஶ்சாதூ⁴லிகேலிப்ரத²மஸஹசரீவாஸ்தி யஸ்யாஶ்ச வஶ்யா
தா³ஸீவாஸீத்த்ரிவர்கீ³ விதி⁴வது⁴பத³வீ ஸாது⁴ஸைரந்த்⁴ரிகேவ ।

த்யக்த்வாதங்கம் யத³ங்கே து³ஹித்ரு’வத³நிஶம் சேஷ்டதே சாஷ்டபூ⁴தி:
ஸா ப⁴க்திர்ப⁴க்தப³ந்தௌ⁴ ஜக³த³ஶிவஶிவே ஶ்ரீஶிவே நித்யமாஸ்தாம் ॥ 98॥

பாயாதா³யாஸகே²த³க்ஷுபி⁴தப²ணிப²ணாரத்நநிர்யத்நநிர்ய-
ச்சா²யாமாயாபதங்க³த்³யுதிமுதி³தவியத்³வாஹிநீசக்ரவாகம் ।

அப்⁴ராந்தப்⁴ராந்தசூடா³துஹிநகரகலாலீகநாலீகநால-

ச்சே²தா³மோதா³நுதா⁴வத்³த்³ருஹிணரத²க²க³ம் தூ⁴ர்ஜடேஸ்தாண்ட³வம் வ: ॥
99॥
ஶீர்ஷாணி ந்யஞ்சி கிம்ஞ்சித்த்வயி வித³த⁴தி யே தேஷ்வவாஞ்சேத்³விரிஞ்சி-
ர்யஸ்தாவத் ஸ்தாவகஸ்தே தமமரபரிஷத்³வ்யஸ்தமஸ்தா ஸ்துவீதாத் ।

த⁴த்தே சித்தே ப்ரமத்தே ய இஹ தவ பத³ம் தம் ச மத்⁴யேஸமாதி⁴
த்⁴யாயேத்³யோகீ³ந்த்³ரவ்ரு’ந்த³ம் ப்ரணதஸுரதரோ தம் ப⁴வந்தம் ப்ரபத்³யே ॥

100॥
நாட்யம் க²ட்வாங்க³பாணேர்மநஸி நடயதாத்³விப்⁴ரமேண ப்⁴ரமீணா-

மாமூலச்சி²ந்நப³ந்த⁴ப்⁴ரமத³கி²லஜக³த்³தா³ருணம் ப்ரஸ்துதேऽஸ்மிந் ।
கூ⁴ர்ணத்³பூ⁴சக்ரக்⁴ரு’ஷ்டோத்கடகமட²மஹாப்ரு’ஷ்ட²நைஷ்டுர்யநிஷ்டா²-

நிஷ்ட்²யூதாச்சி²ந்நதா⁴ரஜ்வலநகணகணைர்தீ³பிகாக்ரு’த்யமாஸீத் ॥ 101॥
உந்மீலத்கம்பஸம்பச்சலத³சலமித:²ஸ்பஷ்டஸங்க⁴ட்டருக்³ண-

க்³ராவ்ணாம் நிர்கோ⁴ஷதை³ர்க்⁴யை: படுபடஹரவாட³ம்ப³ரோऽபி வ்யட³ம்பி³ ।
உத்³வேலோத்³வேல்லத³ப்³தே: ⁴ ஸமஸமயவலல்லோலகல்லோலதாலை-

ருத்தாலாதாலலீலாப⁴யஸமுபநமத்³ப்³ரஹ்மகாகுஶ்ச கீ³தி: ॥ 102॥
॥ இதி ஶ்ரீஶிவஶதகம் ஸம்பூர்ணம் ॥

